
T
sy mitsahatra mifanipaka ny fanambaran’ny
tomponandraikitra isan-tokony eo anivon’izao fi-
tondrana tsy marin-toerana eto amin’ny Fire-

nena izao. Nanambara indray mantsy ny
mpitondratenin’ny fiadidiana ny Repoblika fa tsy misy
krizy politika, hono eto ka tsy ilaina izany fikaonando-
ham-pirenena izany. Etsy an-kilany indray dia tamim-
pahatokisantena no nilazan’ny ao amin’ny
Minisiteran’ny Varotra fa maritoerana ny vidin’ny ko-
jakoja ilain’ny mponina an-davanandro na eo aza ny
krizy maro samihafa. Samy manana ny famaritany sy
ny fahalalany ny antsoina hoe “krizy” ny tsirairay.
Samy manana ny fiheverany ny atao hoe “politika”
ihany koa. Tsy misy tsy mahafantatra fa politika avo-
koa izay atao rehetra indrindra ny fitantanana ny Fi-
renena. Rehefa tsy mihodina araka ny tokony ho izy
izany ny atao eo amin’ny sehatra rehetra dia miteraka
krizy. Ny fandikan-dalàna miverimberina ataon’izao fi-
tondrana izao kanefa tsy andraisan’ny Fitsarana, in-
drindra ny Fitsarana Avo momba ny
Lalàmpanorenana, dia krizy ara-politika izany. Porofo
iray tsy azo hodian-tsy hita ny tsy fametrahana
amin’ny toerana filoha lefitra fahafito ao amin’ny An-
tenimiera roa tonta. Na tiana na tsy tiana dia miteraka
krizy ity toe-draharaha ity satria tahotra fa hahazo va-
hana ara-politika ny nahazo vato betsaka indrindra,
taorian’ny “voafidy” ho filohan’ny Repoblika, dia ny Fi-
loha teo aloha, Ravalomanana Marc, izany. Politika
ny fitantanana sy fanomanana ny fifidianana satria
matoa vitsy ny tahan’ny mpandray anjara tamin’ireo
fifidianana nifanesy farany dia satria noho ny fahat-
sapan’ny mpiray firenena fa tsy nampiova na inona
na inona eo amin’ny fiainany ny fifidianana. Nanampy
trotraka izany ny nanambaran’ny kandidà Rajoelina
Andry nandritra ny fampielezankevitra nataony fa “tsy
maintsy lany izy”. Mbola niena izany tamin’ny fifidia-
nana solombavambahoaka satria efa nahatsapa ny
mpifidy fa tsy maintsy ho lany izay kandidà niaraka

tamin’ny filohan’ny Repoblika. Politika no hahazoana
miady amin’ny fahantrana sy ny tsy fanjarian-tsakafo
ka matoa mahazo laka eto amin’ny Firenena ireo toe-
javatra ireo dia misy “krizy” izany. Raha tsara sy no-
sainina ny namolavolana ny “politikam-panabeazana”
dia tsy ho tonga amin’izao krizy eo amin’ny sehatry
ny fanabeazana izao. Mitokona ny mpianatra eny
amin’ny ambaratonga ambony satria tsy mandray ny
vatsim-pianarana telo na efa-bolana ny mpianatra.
Mifamatotra amin’izany ny mpandaraharaha sy man-
dray anjara tamin’ny fanaraha-maso ny fitsarana ny
fanadinana bakalorea izay tsy mandray karama na
tambikarama. Politika no mahatonga ny orinasam-pi-
renena Air Mad bakirompitra satria nanan-kevitra na-
nanganana orinasa hihotazany tombotsoa manokana
nasolo azy ny tandapa. Krizy politika ara-tsosialy no
naterak’izany satria mpiasa aman-jatony maro no
very asa ka manatevin-daharana ireo roa ambisivifolo
isanjaton’ny Malagasy miaina ao ambanin’ny toko-
nan’ny fahantrana (seuil de la pauvreté). Tsy fana-
nana politikam-panarenana matotra ho an’ny Jirama
no mahatonga ny tsy fitsaharan’ny delestazy sy ny
olana ara-pamatsiana rano manerana ny Nosy. Ny
tranga etsy sy eroa eo amin’ireo sehatra ireo dia ma-
naporofo fa misy ny krizy, tsy krizy ara-pitantanana
na krizy pihariana na krizy ara-tsosialy ihany no ate-
rak’izany fa krizy ara-politika ihany koa. Ny tena ma-
nahirana dia izany talen’ny kabinetra izany dia
misahana ny politika anatiny sy ivelany ary ny tontolo
manodidina izany ao amin’ny departemanta misy azy.
Ka krizy eo amin’ny sehatra inona izany no fahitan’ny
tandapa izay misy eto amin’ny Firenena nandritra izay
efatra taona latsaka kely izay? Marina fa migolabina,
manontany ny ory ary tsy misy krizy ao an-dapa ao
kanefa kosa loza mitatao eo an-dohan’izay minia mi-
tapi-maso amin’ireo krizy izay iainana ivelan’ny lapa
sy eto anivon’ny Firenena ireo.   

Andry Tsiavalona

Fitondrana Rajoelina

Mifanipaka hatrany ny voalazan’ireo tompon’andraikitra

Ny Mpanjakavavy 
Elisabeth II fahavelony.

Ny 8 septembre 2021 no nitran-
gàna fandrobàna sy famonoana
nahafaty  mpandraraha iray tao
Beraketa  Belo sur Tsiribihina ka
naverezana vola 20 tapitrisa
ariary.  Noho ny loko politika tsy
mitovy dia nisy olom-boafidy  ni-
hezaka nandoto  ny ben’ny Ta-
nana Tale Haky ,  ka nitady
hevitra rehetra ny hanagadràna
azy . Rehefa nosavaina ny  tra-
non’ity farany, dia manana basy
ara-dalana izy. Fa misy
amin’ireo basy no novidiany ta-
min’ny ben’ny tananan’i Tsara-
hotana fa  tara ny nanaovana
ny   famindràna  na  mutation  ,
ka teo no nilazàna  fa ireo
ben’ny Tanana roa ireo no mpi-
ray tsikombakomba amin’ny
olon-dratsy  .  Ankoatra  izay ,
nisy olona tratran’ny zandary
nolazaina fa tompon’antoka ta-
min’ny famonoana ilay mpan-

draraha ,  nilaza ity  farany  fa
basin’ny ben’ny Tananan’i Tsi-
mafana no namonoana ilay
mpandraraha,  ka izay no nam-
pidirana azy amponja vonji-
maika ary mbola tsy hay ny
fotoam-pitsarana azy . Ankehi-
triny anefa dia tratra ilay dahalo
raindahiny antsoina hoe Ramita
, izay tompon’antoka sady

nanao ny fanafihana ilay mpan-
draraha tao Beraketa sy ilay
mpandraraha tamin’ny lalan’ny
Belo izay nahafaty ilay mpamily
antsoina hoe Zoera. Rehefa
nanao fanafihana tao amin’ny
fokotany Avaradrova ao Belo
sur Tsiribihina izay naharatràna
olona 3 moa ny ekipan’i Ramita
tamin’ny 3 decembre 2021 dia
nanao ny fikarohana sy ny fana-
dihadiana ny polisim-pirenena
tao Belo sur tsiribihina , ka no-
hon’ny loharanom-baovao avy
tamin’ny olona tsara sitrapo no
nahatratrarana ity jiolahy rain-
dahiny ity . Nandriatra ny fana-
dihadiana natao taminy no
nanekeny fa izy no tompon’an-
toka tamin’ilay fanafihana tao
Avaradrova , ary ilay fanafihana
izay nahafaty ilay mpandraraha
tao Beraketa sy ilay tamin’ny la-
lan’ny Belo sur Tsiribihina.  Na-

nonona ireo namany koa moa
izy ka 5 tamin’ireo notononiny
no efa tratra.  Efa voatazona
tany am-ponja ny roa ary mbola
misy 3 mbola ho tadiavina . Tra-
tra tao an-tranony   ny fanafody
gasy sy ny basy fampiasany
amin’ny asa ratsiny . Nandritra
ny fanadiadiana nataon’ny poli-
sim-pirenena  dia tsy voakasika
na voatonona amin’ity raharaha
ity mihitsy ny ben’ny tananan’i
Tsimafana izay voatazona am-
ponja vonjimaika mikasika ity
raharaha ity efa hatramin’ny 22
septembre 2021, koa manao
antso avo ny fianakaviana sy ny
vahoaka izay efa nanao hetsika
moa tamin’ny fotoana nampidi-
rana amponja azy ny mba ha-
moahan’ny fitsarana ity ben’ny
tanana ity.

Ny Valosoa

Kaominina Ambohitrambo Arivonimamo   

mijoro  ny biraon’ny Comtim 

Vory lanona tao amin'ny
kaominina Ambohitrambo
distrikan’Arivonimamo, ny
mpikatroka ao amin’ny
antoko Tiako i Madagasi-
kara  TIM  ny  07 septam-
bra lasa  teo. Nisy  ny
famelomamaso na redy-
namisation  ny antoko Tim
tao  antoerana izay  nota-
rihan'ny depiote TIM voa-

fidy  tao  Arvonimamo  Ro-
din Rakotomanjato. Na-
hatonga solontena avo-
koa ny fokontany miisa 23
tato anatin'ny kaominina.
Tamin’io fotoana io no na-
nanganana  ny  birao  hi-
tantana  ny TIM ao Ambo-
hitrambo, ka  voafidy ta-
min'izany ny  filohan'ny
COMTIM  sy ny Vehivavy

Tim. Tamin'ny fandraisam-
pitenenana nataon’ny  de-
piote Rodin Rakotoman-
jato no nilazainy fa "ny tsy
fahaiza-mitantan'ny mpi-
tondra no mahatonga
izao fahantrana lalina
manjo antsika izao". Noho
izany dia manana adidy
isika hanarina ny fire-
nena, mila sahy isika ary

mila mijoro hoy izy.  Mari-
hina fa teto ihany koa no
nanambaran'ny depioten’
Ambanivohitra fa hividia-
nana dabilio hoan'ny
mpianatra EPP ao ana-
tin'ny kaominina 23, dis-
trikta Arivonimamo ny
tetibola Ciad mba fitsinjo-
vana ny zaza Malagasy.

Helisoa

"Manajà ny ray sy ny reninao (fa izany 

no didy voalohany misy teny fikasana)."

Efesiana 6:2

Ny TeNy FiaiNaNa

Fahalasanan’ny Mpanjakavavy Elisabeth II

fantaro ny momba ny fanjakana
Britanika

Niamboho afak’omaly ny
Mpanjakavavy Elisabeth
II, Mpanjakan’ny United
Kingdom (UK) of Great
Britain. Saika mitanon-
drika sy malahelo avokoa
izao tontolo izao, noho ny
fahalasanan’ity olona ani-
san’ny malaza indrindra
eran-tany ity. Niamboho
ny mpanjaka, na LON-
DON BRIDGE IS DOWN,
izay koa no anisan’ny fi-
lazan’ny Britanika, ny
mpanjaka miamboho any
UK.
Niamboho teo amin'ny
faha-96 taonany ny
Mpanjakavavy ELISA-
BETH II.
Mpanjakan'i Royaumes
Uni (UK) sy filoham-pan-
jakana maromaro ao ana-
tin'ny COMMONWEALTH.
Lehiben'ny Fiangonana
Anglikana maneran-tany
koa izy.
Izy no anisan'ny mpan-
jaka naharitra indrindra,
satria 70 taona nanja-
kana.
Raha ny tetiharana no je-
rena dia ny zanany lahy
"PRINTSY CHARLES",
no mpanjaka handimby
azy indray. Lasa Mpan-
jaka, na ROI, na King
CHARLES III no anarana
hisalorany amin'ny maha
Mpanjaka azy.
Praiministra 15 no nifan-
dimby teo amin'ny Fanja-
kan’ny Mpanjakavavy
Elisabeth II.
Teo amin'ny faha-25 tao-
nany izy no notendrena
hanjaka, nisolo an-drainy
dia izao niamboho teo
amin'ny faha-70 taonany
tany Ecosse izao.
Tamin'ny 8 ora sy sasany
alina teo, na tamin’ny 5
ora sy sasany hariva tany
Londres, no nivoaka ny
fanambarana.
Ny Mpanjaka sy ny Mpan-
jakavavy Britanika dia tsy
manao politika ary tsy
mahazo manao politika.
Ny Praiminisitra no tom-
pon’ny politika. Ny asan’
ny Mpanjaka dia mian-
toka ny firaisankinam-pi-
renena na ny “unité
nationale”.

Tamin’ny taona 1952 dia
firenena 7 no teo ambany
fahefan’ny Mpanjaka Eli-
zabeth II amin’ny maha-
mpanjaka sy filohan’ny
andrim-panjakana azy: 

1. The United Kingdom
(Grande Bretagne)
2. Canada
3. Australie
4. New Zealand
5. South Africa (Afrique
du Sud)
6. Pakistan

7. Ceylon (Sri Lanka).

Miisa 15 ny mpikambana
ao amin’ny “Common-
wealth realm” ankehitriny:

1. Antigua and Barbuda
2. Australia
3. The Bahamas
4. Belize
5. Canada
6. Grenada
7. Jamaica (Jamaïque)
8. New Zealand (Nouvelle
Zelande)
9. Papua New Guinea
10. Saint Kitts and Nevis
11. Saint Lucia
12. Saint Vincent and the
Grenadines,
13. Solomon Islands
14. Tuvalu
15. The United Kingdom
(Grande Bretagne)

Ny fivondronana “Com-
monwealth of Nations”,
izay ahitana firenena
miisa 56 ankehitriny dia fi-
vondronan’ireo firenena
miteny Angilsy ihany koa
izy ireo.

Ireo firenena mpikam-
bana teo aloha saingy efa
nisafidy ny ahaleo tena
kosa dia: 
1. Fiji
2. Ghana
3. Gambie
4. Inde
5. Irlande
6. Malawi
7. Nosy Maurice
8. Nigeria
9. Pakistan
10. Sierra Leone
11. Ouganda
12. Barbados (izay mari-
hina fa vao nifidy ny aha-
leo tena tamin’ny 30 No-
vembra 2021 teo), sns…
Raha ny fifandimbiasan’
ny fitondrana ny fanja-
kana any UK ihany, ny
Printsy Wiliam indray no
ao aorian’ny Printsy Char-
les, na izay ho antsoina
tsy ho ela Mpanjaka
Charles III.

Nangonin’Isambilo

Ben’ny tanana ao aminy kaominina amBanivohitra tsimafana

tazomina amponja noho ny loko politika  tsy mitovy 


